
AÐLÖGUN FRÆÐSLU OG ÞJÁLFUNAR AÐ STAÐBUNDNUM AÐSTÆÐUM

Þetta skjal er þýðing og staðfæring á fyrstu þremur köflum upprunalegrar enskrar útgáfu af 
Capacity Building Training MaterialsI, eða fræðslu- og þjálfunarefni, í verkhluta 2 af verkefninu 
Intersectional Approach to Combating Homelessness for Women (INTERACT-verkefnið). Eins og 
nánar er lýst í inngangi var þetta efni unnið undir forystu MondoDonna, ítölsku samstarfsaðila 
verkefnisins.

Við aðlögun efnisins að íslenskum aðstæðum hafa verið gerðar nokkrar breytingar sem lúta að 
tungutaki, hugtakanotkun, framsetningu efnis  og efnislegum áherslum. Þessar breytingar voru 
nauðsynlegar til að fella efnið að íslensku þjónustu- og stjórnsýsluumhverfi, menningarlegu 
samhengi og markhópi fræðslunnar hér á landi. 

Glærur tengdar fræðslunni voru aðlagaðar íslenskum aðstæðum og fræðsluþörf. Við aðlögunina 
var gert ráð fyrir að fyrirlesarar hefðu svigrúm til að útbúa eigin glærur í samræmi við þann 
sameiginlega grunn sem lagt var upp með. Þær eru því ekki í fullkomnu samræmi við upprunalega 
útgáfu MondoDonna. Endanlegur glærupakki verður því ekki tilbúinn fyrr en að sérfræðingarnir 
hafa lokið undirbúningi sínum.

Í þessari aðlöguðu íslensku útgáfu hefur verið bætt við úrvali fræðigreina og heimilda sem styðja 
við efnið og setja það í samhengi við innlent lagaumhverfi, stefnumótun og þjónustu.

Ensk útgáfa fræðslu- og þjálfunar efnisins inniheldur auk þess hagnýtar æfingar til þjálfunar sem 
og glærupakka þar sem meginefni allra fræðslulota er sett fram. Lesendur sem vilja kynna sér 
efnið nánar eða víkka sjónarhorn sitt á þverþjóðlegt samstarf er vísað á ensku útgáfu skjalsins.

INNGANGUR

Verkefnið Intersectional Approach to Combating Homelessness for Women (INTERACT) hefur 
það að meginmarkmið að þróa samþættar, kynja- og áfallamiðaðar lausnir til að takast á við 
heimilisleysi kvenna í Evrópu.

Í fyrsta verkhluta verkefnisins var þróað tilraunalíkanið INTERACT Pilot Model of Intervention
(INTERACT líkanið). Það miðar að því að bregðast við þeim flókna veruleika heimilislausra kvenna 
sem mótast af kyni, stétt, heilsu, mismunun og öðrum samtvinnuðum félagslegum þáttum. 
Líkaninu er ætlað að veita hagnýtan og gagnreyndan ramma sem byggir á þeirri forsendu að 
kynjamiðuð og þverfagleg samþætt nálgun sé forsenda árangursríkrar þjónustu.

Til að skilgreina íhlutanir og árangursvísa hafa eftirfarandi fimm INTERACT staðlar (IS) verið 
þróaðir sem grunnur að öllu starfi verkefnisins:

IS1: Innleiða jafnréttis- og kynjamiðaðar nálganir í aðgerðum gegn heimilisleysi.

IS2: Skila alhliða og samþættum umönnunar- og íhlutnarlíkönum til að bregðast við
margþættum og flóknum þjónustuþörfum fjölbreytilegra hópa heimilislausra kvenna.

IS3: Bjóða áfallamiðaðan og lágþröskulda stuðning fyrir heimilislausar konur sérstaklega,
þær sem hafa upplifað kynbundið ofbeldi og eða nota vímuefni.

IS4: Skipuleggja aðkomu heimilislausra kvenna að hönnun, innleiðingu, mati, aðlögun,
og stöðugum umbótum á íhlutuninni.

IS5: Nýta kynjavísa og kyngreind gögn við eftirlit og mat á árangri íhlutana.

Þessir staðlar mynda fræðilegan og hagnýtan grunn fyrir verkhluta 2 (Capacity Building), sem 
snýr að uppbyggingu þekkingar og færni meðal samstarfsaðila og fagaðila. Verkhlutinn er leiddur 
af ítalska samstarfsaðilanum MondoDonna, sem ber ábyrgð á þróun og samræmingu fræðslu-
og þjálfunarefnis fyrir alla samstarfsaðila.

Markmiðið er að byggja upp sameiginlegan þekkingargrunn, aðferðir og verkfæri sem styrkja 
fagfólk og stofnanir til að móta og veita kynjamiðaðan, öruggan og aðgengilegan stuðning við 
heimilislausar konur með innleiðingu INTERACT-líkansins.

Til að ná þessum markmiðum þróaði ítalska teymið samræmda námskrá og fræðsluáætlun
byggða á greiningu á þörfum fagfólks og notenda þjónustunnar. Sú greining var unnin út frá 
niðurstöðum rýnihópa samstarfsaðila og intervision-vinnustofa sem ábyrgðaraðilar verkhluta 2 
skipulögðu (sjá nánar í viðauka).

Fræðsluáætlunin nýtir bæði megindlegar og eigindlegar aðferðir: rýnihópa, samráðsvinnu-
stofur og fræðslu- og matsferla sem byggja á reynsluþekkingu og þátttöku. Þessari nálgun er 
ætlað að tryggja að fræðslan endurspegli raunverulegar aðstæður og stuðli að varanlegum 
breytingum á starfsháttum og stefnumótun.

Þátttakendur fá tækifæri til að efla faglega hæfni og beita nýjum aðferðum við greiningu, 
úrræðagerð og þjónustu við heimilislausar konur sem kunna að hafa upplifað kynbundið ofbeldi 
eða standa frammi fyrir fjölþættum vanda.

Í köflunum hér á eftir er fjallað um uppbyggingu, innihald og markmið fræðslu og þjálfunar 
innanlands og á fjölþjóðlegum vettvangi, auk aðferðafræði og matsaðferða sem tryggja samfellu 
og gæði í fræðslunni. Þannig byggir verkhluti 2 beint á niðurstöðum og grunni verkhluta 1, þar sem 
INTERACT-líkanið var þróað og verður prófað. Þjálfunin undirbýr fagfólk fyrir næstu skref í 
innleiðingu líkansins.

I. FRÆÐSLA OG ÞJÁLFUN INNANLANDS

Fræðslan innanlands er ætluð fagfólki, stjórnendum og stefnumótunaraðilum sem starfa með 
heimilislausum konum eða tengjast málaflokki heimilislausra í starfi sínu sem og 
háskólakennurum, rannsakendum og nemendum sem starfa á sviðinu. Hún er sniðin að þörfum 
fagfólks í framlínu, sérfræðinga í stefnumótun og stjórnun og annarra hagsmunaaðila á sviði 
félags-, heilbrigðis- og velferðarþjónustu.

Fræðslunni er skipt upp í fjórar lotur sem miða að því að ná eftirfarandi lykilmarkmiðum: 

Að efla sameiginlegan skilning á meginmarkmiðum INTERACT-verkefnisins, kynja- og 
áfallamiðaðri nálgun, skaðaminnkun, samtvinnun mismunabreyta og verkfærum til að 
greina, grípa inn í og vinna gegn heimilisleysi kvenna.

Að auka skilning á samtvinnun heimilisleysis, kynbundins ofbeldis, geðheilbrigðis- og 
vímuefnavanda og annarra mismunabreyta eins og borgaralegrar stöðu, fötlunar, 
kynvitundar o.s.frv.

Að efla hagnýta færni fyrir samþætta, einstaklings- og áfallamiðaða nálgun í samræmi við 
INTERACT-innleiðingarlíkanið.

Að styrkja tengslanet og samstarf milli þjónustuaðila og á mismunandi svæðum með 
fenginni reynslu af innleiðingu líkansins.

Að stuðla að þróun einstaklings- og mannréttindamiðaðrar þjónustu.

Að tryggja innleiðingu kynjamiðaðra nálgana í anda INTERACT-líkansins sem grundvallast 
á eftirfarandi lykilþáttum: 

- Kynbundnar áætlanir og viðbrögð sem sniðin eru að sérstökum þörfum og reynslu 
kvenna, kynsegin og trans fólks.

- Sanngjörn og réttlát skipting fjármagns sem tryggir kynjunum jafnan aðgang að 
stuðningi.

- Langtíma húsnæðis- og stuðningsúrræði, sem stuðla að stöðugleika og samfellu í 
þjónustu í stað tímabundinna lausna.

- Skaðaminnkandi og lágþröskulda nálganir í þjónustu, sem draga úr 
aðgengishindrunum og mæta fólki á þeirra eigin forsendum.

- Samfélags- og þátttökumiðaðaðar nálganir, þar sem notendur þjónustunnar taka 
virkan þátt í mótun, framkvæmd og mati á íhlutunum.

- Menningarnæmi, sem felur í sér virðingu fyrir og aðlögun að fjölbreyttum bakgrunni, 
sjálfsmyndum og aðstæðum heimilislausra kvenna.

1.1. FRÆÐSLU- OG ÞJÁLFUNARÁÆTLUN

Í þessum kafla er kynning á fræðslu- og þjálfunarlotum í öðrum verkhluta fræðslunnar og 
markmiðum þeirra. Uppbyggingu námskeiðanna er lýst, megináherslum og tengingu þeirra við 

INTERACT-líkanið, auk þess sem hann dregur fram leiðarljós og sameiginlegan fræðilegan 
ramma fræðslunnar.

Fræðslunni er skipt upp í fjórar fjögurra klukkustunda lotur, samtals 16 klukkustundir:

I. lota (4 klst.): Stuðningur við heimilislausar konur. Kynjamiðuð nálgun og inngilding til að takast 
á við flóknar þarfir og margþætta mismunun.

II. lota (4 klst.): Skaðaminnkun og húsnæði fyrst frá kynjasjónarmiði. Samtvinnun 
mismunabreyta og stuðningur við heimilislausar konur.

III. lota (4 klst.): Áfallamiðuð þjónusta. Að skapa öruggari rými og þróa starfshætti til hagsbóta 
fyrir bæði heimilislausar konur og fagfólk.

IV. lota (4 klst.): Tengslanet í þjónustu. Tungumáli og aðferðum miðlað til að veita heimilislausum 
konum skilvirkari stuðning.

Loturnar skal aðlaga að staðbundnum þörfum og taka mið af stöðu þekkingar þátttakenda og 
starfsumhverfi þeirra. Markmiðið er að efla skilning á grundvallaratriðum raunverulegrar 
heildrænnar, kynja- og áfallamiðaðrar þjónustu þar sem heilsufarslegir, félagslegir, sálrænir og 
fræðslutengdir þættir eru tengdir saman í eina heild.

Fræðslu- og þjálfunarloturnar fjórar mynda samfellda og gagnvirka heild sem stuðlar að 
uppbyggingu heildstæðrar, hagnýtrar og samþættrar þekkingar meðal þátttakenda.
Loturnar skal aðlaga að staðbundnum þörfum og taka mið af stöðu þekkingar, reynslu og 
starfsumhverfi þátttakenda.

Markmiðið er að efla skilning á grundvallarþáttum heildrænnar, kynja- og áfallamiðaðrar 
þjónustu þar sem heilsufarslegir, félagslegir, sálrænir og fræðslutengdir þættir eru tengdir saman 
í eina heild.

Heildræn nálgun fræðslunnar grundvallast á þeirri forsendu að velferð kvenna verði hvorki skilin 
frá efnis- og sálfélagslegum aðstæðum þeirra né réttinum til að njóta mannréttinda. Því er 
heildræn og þverfagleg nálgun lykilatriði. Hún stuðlar að samstarfi milli kerfa, þjónustustiga og 
starfsgreina og tryggir að þjónusta endurspegli og svari þeim flókna veruleika sem mótar líf 
heimilislausra kvenna.

Fyrstu þrjár loturnar leggja hugmynda- og aðferðafræðilegan grunn að þverfaglegum, kynja- og 
áfallamiðuðum starfsháttum og samþættingu þjónustu og samvinnu milli fagsviða og 
þjónustustiga. 

Fjórða lotan byggir á þessum grunni og leggur áherslu á innleiðingu verkfæra og aðferða sem 
styrkja samstarf milli stofnana og stuðla að samræmdu og samhæfðu þjónustukerfi

Fræðslan í heild miðar að því að efla samstarf og samhæfingu milli ólíkra hagsmunaaðila sem 
vinna í málaflokki heimilislausra, sérstaklega kvenna. Hún markar jafnframt upphafið fyrir 
aðlögun og innleiðingu INTERACT-tilraunalíkansins (e. Pilot Model of Intervention) sem fellur 

undir verkhluta 1 og byggir á samþættri, mannréttinda-, kynja- og áfallamiðaðri nálgun og 
skaðaminnkun.

Í köflum 1.2.-1.5 er fjallað um uppbyggingu fræðslunnar og helstu viðfangsefni hverrar lotu í 
samræmi við námskrána. Markmið þessara kafla er að draga fram lykilþætti og námsmarkmið 
fræðslunnar, styðja samstarfsaðila við skipulagningu og val á sérfræðingum fyrir hverja lotu og 
veita sameiginlegan fræðilegan grunn og ramma sem hægt er að aðlaga að aðstæðum og 
fræðsluþörfum í hverju landi.

Allar fjórar lotur fræðslunnar endurspegla meginmarkmið INTERACT-líkansins og styðja við fimm 
staðla þess (IS1 IS5). Fyrstu þrjár loturnar leggja grunn að samþættri og kynjamiðaðri þjónustu 
sem byggir á áfallamiðaðri nálgun og inngildingu. Þær tengjast sérstaklega stöðlunum IS1 IS3.
Fjórða lotan tengist beint IS4 og IS5 þar sem hún leggur áherslu á samstarf, virka þátttöku 
notenda og þróun sameiginlegra mælikvarða til mats og umbóta í þjónustu.

1.2. FYRSTA LOTA: STUÐNINGUR VIÐ HEIMILISLAUSAR KONUR. KYNJAMIÐUÐ NÁLGUN 

OG INNGILDING

Tenging við INTERACT-líkanið:

IS1: Innleiða jafnréttis- og kynjamiðaðar nálganir í aðgerðum gegn heimilisleysi.

IS2: Skila alhliða og samþættum umönnunar- og íhlutnarlíkönum til að bregðast við
margþættum og flóknum þjónustuþörfum fjölbreytilegra hópa heimilislausra kvenna.

IS4: Skipuleggja aðkomu heimilislausra kvenna að hönnun, innleiðingu, mati, aðlögun og
stöðugum umbótum á íhlutuninni.

Í fyrstu lotunni verður fjallað um heimilisleysi í víðu samhengi, þar á meðal skilgreiningar, 
alþjóðlega samninga og innlend lög og stefnur sem tengjast málaflokki heimilislausra og 
aðgerðum gegn kynbundnu ofbeldi. Sérstök áhersla er á heimilislausar konur og þær 
margþættu, samtvinnuðu og flóknu áskoranir sem þær geta staðið frammi fyrir, þar með talið er 
kynbundið ofbeldi, vímuefnavandi og geðheilbrigði. Einnig að fjallað um kynjamiðaðar og 
þverfaglegar nálganir sem hagnýt tæki til að skilja þennan flókna veruleika. Í því felst meðal 
annars að skoða samfélagið í gegnum linsu forréttinda og kúgunar, greina hvernig margþætt 
mismunun virkar og kynna gagnlegar aðferðir til að bera kennsl á og takast á við hana.

HELSTU NÁMSMARKMIÐ

Við lok þessarar lotu hafa þátttakendur öðlast:

Aukna vitund um helstu hugtök og grundvallarþætti sem tengjast kynjamiðaðri og 
margþættri nálgun í íhlutunum vegna heimilisleysis kvenna. Þar á meðal eru samtvinnun 
mismunabreyta og áhrif félagslegra valdatengsla.

Dýpri skilning á því hvernig kynbundið ofbeldi, mismunun, félagslegur ójöfnuður og aðrir 
þættir skarast, móta og viðhalda heimilisleysi.

Tækifæri til að íhuga og greina hvernig samþættingu kynja-, áfalla- og samtvinnunar-
sjónarmiða er háttað í eigin starfsumhverfi og faglegu starfi.

Þessi lota styður sérstaklega við INTERACT-staðla IS1 og IS2, sem leggja áherslu á jafnréttis- og 
kynjamiðaða nálgun og samþætta þjónustu sem tekur mið af margþættum þörfum heimilislausra 
kvenna. Hún tengist jafnframt IS4, þar sem hún hvetur til virkrar þátttöku kvenna í mótun og þróun 
þjónustu, og undirbýr fagfólk til að beita kynja- og réttindamiðaðri sýn í stefnumótun og 
úrræðagerð.

1.3. ÖNNUR LOTA: SKAÐAMINNKUN OG HÚSNÆÐI FYRST FRÁ KYNJASJÓNARMIÐI.
SAMTVINNUN MISMUNABREYTA OG STUÐNINGUR VIÐ HEIMILISLAUSAR KONUR ÚT FRÁ 

SJÓNARHORNI SAMTVINNUNAR

Tenging við INTERACT líkanið:

IS2: Skila alhliða og samþættum umönnunar- og íhlutnarlíkönum til að bregðast við
margþættum og flóknum þjónustuþörfum fjölbreytilegra hópa heimilislausra kvenna.

IS3: Bjóða áfallamiðaðan og lágþröskulda stuðning fyrir heimilislausar konur, sérstaklega
þær sem hafa upplifað kynbundið ofbeldi og eða nota vímuefni.

IS4: Skipuleggja aðkomu heimilislausra kvenna að hönnun, innleiðingu, mati, aðlögun
og stöðugum umbótum á íhlutuninni.

Í þessari lotu er fjallað um skaðaminnkun á kynja- og áfallamiðaðan hátt. Sérstaklega skal rýna 
aðgerðaáætlanir og nálganir í málaflokki heimilislausra bæði almennt og eins og þær snúa að 
stuðningi við heimilislausar konur, trans og kynsegin fólk. Lotan hvetur einnig til ígrundunar á 
ríkjandi samfélagslegri orðræðu um vímuefnanotkun og skaðaminnkun sem bæði hagnýta og 
siðferðilega nálgun. 

Farið er í greiningu á hvernig vímuefnanotkun og önnur áhættuhegðun mótast af áföllum, 
ójöfnuði og kerfisbundinni jaðarsetningu. Einnig er fjallað um hvernig fordómar tengdir kyni, 
kynhneigð, uppruna, fötlun og fátækt geta skapað hindranir í þjónustu og aukið varnarleysi. 
Skaðaminnkun er skoðuð út frá mannréttindasjónarmiðum þar sem fólki er sýnd virðing, 
þvingunum er ekki beitt og jafningjareynsla er metin að verðleikum sem hagnýtt tæki til að vinna 
gegn fordómum og stuðla að inngildingu. Áhersla er jafnframt lögð á þátttöku og 
jafningjareynslu sem lykilþætti í hönnun og framkvæmd skaðaminnkandi úrræða sem eru bæði 
árangursrík og réttlát.

Þátttakendur læra hvernig hægt er að lágmarka mögulegan skaða með notendamiðuðum og 
hagnýtum stuðningi án þess að misvirða sjálfræði og sjálfsákvörðunarrétt. Lögð er áhersla á 
mikilvægi þess að hlusta á fólk í jaðarsettum samfélögum til að tryggja að þjónustan endurspegli 
raunverulegar þarfir þess, byggi upp traust og ýti undir valdeflingu.

Einnig er fjallað um mikilvægi þess að nálgast skaðaminnkun á kynja- og áfallamiðaða hátt og 
stuðla að inngildingu. Heimilislausar konur standa frammi fyrir sértækum og margþættum vanda 
- svo sem kynbundnu ofbeldi, umönnunarskyldu, félagslegum ósýnileika og útskúfun - sem oft 

hefur áhrif á þróun vímuefnanotkunar þeirra. Frá sjónarmiði skaðaminnkunar er þessi veruleiki 
viðurkenndur og hann er staðsettur innan víðtækari ramma réttinda og réttlætis.

Skaðaminnkun er hér kynnt sem stefna valdeflingar og kerfisbreytinga. Hún snýst um að 
tryggja öryggi og reisn, draga úr útilokun og virða sjálfsákvörðunarrétt kvenna. Áherslan í lotunni 
er á réttindi í verki, svo sem réttinn til heilsu, húsnæðis og þátttöku og frelsis frá ofbeldi og aðgang 
að öruggri þjónustu þar sem fólki er mætt án fordóma.

Þátttakendur kynnast hagnýtum skaðaminnkandi aðgerðum, þar á meðal sérrýmum fyrir konur 
og/eða í umsjón kvenna, þjálfun starfsfólks í skaðaminnkun, persónulegar öryggisáætlanir.

Einnig verður fjallað um ýmsar hagnýtar aðferðir og úrræði tengd öruggri notkun vímuefna, 
forvörnum gegn ofskömmtun, húsnæði fyrst, lágþröskulda- og grunnþjónustu, hreinlætisaðstöðu 
og vitundarvakningu um kynheilbrigði, sem hluta af heildrænni nálgun á heilsu og reisn.

Húsnæði er grundvallarmannréttindi og lykilþáttur í skaðaminnkunarstefnu, sérstaklega fyrir 
heimilislausar konur sem búa við áhættu á ofbeldi, fordómum og félagslegri útilokun. Í anda 
INTERACT-líkansins er lögð áhersla á að engin ein lausn henti öllum, heldur þurfi að bjóða upp á 
sveigjanleg, kynjamiðuð og samþætt húsnæðisúrræði sem taka mið af einstaklingsbundnum 
þörfum og lífsaðstæðum. Til dæmis:

- Húsnæði fyrst (e. housing first) áhersla á að fólk fái sem fyrst varanlegt húsnæði án kröfu 
um bindindi.

- Áherslu á búsetuúrræði umfram annað (e. housing-led) áhersla á að fólk fái sem fyrst 
aðgengi að öruggu húsnæði með sérsniðnum stuðningi. Ekki alltaf varanleg eða 
skilyrðislaus úrræði eins og í húsnæði fyrst;

- Bráðabirgðahúsnæði (e. transitional housing) skammtímahúsnæði fyrir heimilislausar 
konur, meðal annars þær sem flýja ofbeldi eða útskrifast af stofnunum.

- Athvörf og skjólshús (e. shelters and safe houses) skammtíma lágþröskuldahúsnæði til 
dæmis þar sem gæludýr eru velkomin, eingöngu fyrir konur.

- Samnýtt húsnæði/félagslegt húsnæði (e. shared/community housing) deilihúsnæði 
sem byggir upp félagsleg tengsl;

- Húsnæði með stuðningi (e. supported housing) langtímahúsnæði með einstaklings-
miðaðri þverfaglegri teymisþjónustu.

Íhlutun í húsnæðismálum er árangursríkust þegar hún fer fram samhliða heildrænni 
þjónustu, svo sem aðgangi að mat, hreinlætisvörum, kyn- og geðheilbrigðisþjónustu, foreldra-
og fjölskyldustuðningi og áfallamiðaðri ráðgjöf. Rannsóknir sýna að slík nálgun bætir heilsu, 
dregur úr ofskömmtunum og sýkingum, minnkar álag á neyðarþjónustu og lækkar dánartíðni.

Árangurinn byggir á samkennd, trausti og virku samstarfi við konurnar sjálfar. Þjónusta sem 
viðurkennir og vinnur með kynbundið ofbeldi, umönnunarábyrgð, samtvinnun mismunabreyta og 
sjálfsákvörðunarrétt einstaklinga stuðlar þannig að raunverulegu réttlæti, inngildingu og 
valdeflingu. Húsnæði verður í því samhengi ekki aðeins athvarf heldur réttindamiðað inngrip og 
vettvangur kerfisbreytinga þar sem fagfólk og stofnanir geta, með fjölbreyttum 

húsnæðisúrræðum og kynjamiðuðum stuðningi, umbreytt útilokun í reisn, öryggi og félagslegt 
réttlæti.

HELSTU NÁMSMARKMIÐ 

Við lok þessarar lotu hafa þátttakendur:

Öðlast þekkingu á meginreglum skaðaminnkunar og húsnæði fyrst aðferðum.

Öðlast dýpri skilning á því hvernig fordómar, ójöfnuður og áföll hafa áhrif á 
vímuefnanotkun og húsnæðisútilokun.

Ígrundað dæmi um hvernig hægt er að aðlaga og nýta aðferðir skaðaminnkunar og 
húsnæði fyrst til að veita konum og hinsegin einstaklingum stuðning.

Þessi lota styður sérstaklega við INTERACT-staðla IS2 og IS3 um samþætta og áfallamiðaða 
þjónustu, auk IS4 sem leggur áherslu á virka þátttöku heimilislausra kvenna í mótun og þróun 
úrræða.

1.4. ÞRIÐJA LOTA: ÁFALLAMIÐUÐ NÁLGUN. HVERNIG Á AÐ SKAPA ÖRUGGARI RÝMI OG 

STARFSHÆTTI FYRIR BÆÐI HEIMILISLAUSAR KONUR OG FAGFÓLK

Tenging við INTERACT líkanið:

IS1: Innleiða jafnréttis- og kynjamiðaðar nálganir í aðgerðum gegn heimilisleysi.

IS2: Skila alhliða og samþættum umönnunar- og íhlutnarlíkönum til að bregðast við
margþættum og flóknum þjónustuþörfum fjölbreytilegra hópa heimilislausra kvenna.

IS3: Bjóða áfallamiðaðan og lágþröskulda stuðning fyrir heimilislausar konur, sérstaklega
þær sem hafa upplifað kynbundið ofbeldi og eða nota vímuefni.

IS4: Skipuleggja aðkomu heimilislausra kvenna að hönnun, innleiðingu, mati, aðlögun
og stöðugum umbótum á íhlutuninni.

Í þessari lotu kynnast þátttakendur áfallamiðaðri þjónustu, sem er einn af grundvallarþáttum 
INTERACT-líkansins. Áfallamiðuð þjónusta er ekki aðeins safn aðferða heldur heildræn 
hugmyndafræði sem byggir á öryggi, trausti, samvinnu, valdeflingu og valfrelsi. Markmiðið er að 
skapa þjónustuumhverfi þar sem bæði heimilislausar konur og fagfólk upplifir öryggi, virðingu og 
stöðugleika.

Áfallamiðuð nálgun á sérstaklega vel við í þjónustu við heimilislausar konur, þar sem margar 
hafa orðið fyrir kynbundnu ofbeldi, félagslegri útilokun og margþættri mismunun. Slík reynsla 
hefur djúp áhrif á líkamlega og andlega heilsu, öryggiskennd og traust til þjónustukerfa. Til að 
byggja upp árangursrík úrræði þarf að skilja þessi áhrif, forðast endurupplifun áfalla og skapa 
skilyrði fyrir bata og langtíma vellíðan.

Þátttakendur eru hvattir til að ígrunda hvernig áföll og félagslegar aðstæður móta viðhorf og 
hegðun, bæði hjá konunum sjálfum og hjá þeim sem veita þjónustu. Áhersla er lögð á að skoða 
áfallamiðaða nálgun ekki aðeins sem aðferð heldur sem siðferðilega og faglega skyldu sem 
ætti að endurspeglast í allri þjónustu og stefnumótun.

Í lotunni er jafnframt fjallað um áhrif áfalla á fagfólk sem starfar með heimilislausum konum. 
Starfsfólk getur orðið fyrir óbeinum áhrifum áfalla (e. secondary trauma), samkenndarþreytu og 
kulnun. Því er mikilvægt að innleiða áfallamiðaða starfshætti einnig á vinnustaðnum. Vellíðan og 
öryggi starfsfólks er ekki einkamál einstaklingsins heldur sameiginlegt ábyrðarsvið 
stofnunarinnar. Með reglulegri handleiðslu, jafningjasamræðum og stuðningsríkri 
teymismenningu geta vinnustaðir skapað umhverfi sem styður starfsfólk, eykur sjálfbærni og 
styrkir gæði þjónustunnar.

Þátttakendur læra jafnframt að bera kennsl á einkenni samkenndarþreytu og kulnunar og beita 
aðferðum eins og intervison og klínískri handleiðslu til að efla eigin vellíðan og faglegan 
stöðugleika.

Áfallamiðuð þjónusta byggir á þeirri sýn að öryggi, traust og valdefling séu forsenda bata bæði 
fyrir þjónustuþega og fagfólk. Þegar stofnanir tileinka sér áfallamiðaða menningu skapast 
grundvöllur fyrir heilbrigðara vinnuumhverfi, skilvirkari þjónustu og mannlega reisn.
Þannig verður áfallamiðuð nálgun ekki aðeins fagleg aðferð, heldur menningarbreyting sem 
leiðir til valdeflingar, öryggis og félagslegs réttlætis innan þjónustukerfa.

HELSTU NÁMSMARKMIÐ

Við lok þessarar lotu munu þátttakendur hafa: 

Kynnst grunnreglum áfallamiðaðrar nálgunar (öryggi, traust, valdefling, valfrelsi og 
samvinna).

Öðlast betri skilning á því hvernig áföll geta haft áhrif á bæði konur sem upplifa 
heimilisleysi og fagfólk sem vinnur með þeim.

Hugleitt aðferðir til að draga úr hættu á endurupplifun áfalla og efla sameiginlega vellíðan 
og öryggistilfinningu starfsfólks. 

Þessi lota tengist sérstaklega INTERACT-stöðlunum IS1, IS2 og IS3, sem leggja áherslu á 
samþætta, kynja- og áfallamiðaða þjónustu, og IS4, sem styður virka þátttöku notenda í þróun og 
umbótum.

1.5. FJÓRÐA LOTA: TENGSLANET MILLI ÞJÓNUSTUAÐILA: TUNGUMÁLI OG AÐFERÐUM 

MIÐLAÐ TIL AÐ VEITA HEIMILISLAUSUM KONUM SKILVIRKARI STUÐNING

Tengsl við INTERACT-líkanið:

IS1: Innleiða jafnréttis- og kynjamiðaðar nálganir í aðgerðum gegn heimilisleysi.

IS2: Skila alhliða og samþættum umönnunar- og íhlutnarlíkönum til að bregðast við
margþættum og flóknum þjónustuþörfum fjölbreytilegra hópa heimilislausra kvenna.

IS3: Bjóða áfallamiðaðan og lágþröskulda stuðning fyrir heimilislausar konur, sérstaklega
þær sem hafa upplifað kynbundið ofbeldi og eða nota vímuefni.

IS4: Skipuleggja aðkomu heimilislausra kvenna að hönnun, innleiðingu, mati, aðlögun
og stöðugum umbótum á íhlutuninni.

Fjórða og síðasta lotan er tileinkuð starfsháttum og aðferðum til að byggja upp tengslanet 
meðal þjónustuaðila, styrkja þau og stuðla að sameiginlegri og inngildandi hugtakanotkun. Hún 
byggir á þeim grunni sem lagður hefur verið fyrri lotunum þremur, þar sem þátttakendur hafa aflað 
sér þekkingar og verkfæra til að greina áhrif kyns, áfalla og samtvinnunar mismunabreyta á líf og 
aðstæður kvenna. Markmið lotunnar er að skoða hvernig þessi þekking nýtist til að stuðla að 
innleiðingu árangursríks þverfaglegt samstarfs og byggja upp heildstætt þjónustukerfi sem gerir 
þjónustu við heimilislausar konur markvissari og árangursríkari.

Þverfagleg og samhæfð vinna er forsenda þess að tryggja samfellu í þjónustu og byggja upp 
raunhæf úrræði sem sniðin eru að þörfum hvers einstaklings. Slík nálgun krefst ekki aðeins 
samhæfingar á milli kerfa og fagstétta, heldur einnig sameiginlegs tungumáls og 
hugtakanotkunar sem styður við sameiginleg markmið.

Með því að hvetja til samræðna milli þjónustuaðila miðar lotan að því að styrkja gagnkvæman 
skilning og samræma viðbrögð innan kerfisins. Þátttakendur fá tækifæri til að ígrunda hvernig 
mismunandi orðræðuhefðir og hugtök sem notuð eru í stefnumótun, aðgerðaáætlunum og 
daglegu starfi hafa bein áhrif á það hvernig þjónusta er hönnuð, veitt og hvernig notendur 
upplifa hana.

Tungumálið hefur mótandi áhrif á allt ferlið frá stefnumótun til framkvæmdar og aðgengis. 
Það mótar hvernig við skilgreinum þarfir, hvernig við bregðumst við þeim og hvernig þjónustan 
sjálf er skipulögð. Orð geta ýtt undir samstarf eða skapað hindranir, eflt valdeflingu eða viðhaldið 
útilokun. Því er samræmd, ígrunduð og mannréttindamiðuð hugtakanotkun lykilþáttur í að ná 
fram samþættri þjónustu þar sem notendur, fagfólk og stofnanir tala bókstaflega og faglega sama 
tungumál.

Að þróa slíkan sameiginlegan skilning stuðlar að sterkari tengslum milli kerfa, samfellu í 
stuðningi og skilvirkari úrræðum. Þannig verður tungumál ekki aðeins lýsandi þáttur heldur 
burðarstoð í menningu sem styður við þverfaglegt samstarf og samþættingu þjónustu.

HELSTU NÁMSMARKMIÐ

Við lok þessarar lotu munu þátttakendur hafa: 

Öðlast skilning á mikilvægi sameiginlegs og inngildandi málfars fyrir samstarf milli 
þjónustuaðila;

Ígrundað hvernig hugtök eru notuð á mismunandi hátt í alþjóðlegu samhengi, á landsvísu 
og í staðbundnu samhengi;

Lagt sitt af mörkum til umræðu um hvernig hægt er að aðlaga INTERACT-orðalistann að 
staðbundnum veruleika og virða um leið rétt kvenna til að skilgreina sig sjálfar.

Þessi lota styður sérstaklega við INTERACT-staðla IS1, IS2 og IS4, þar sem hún leggur áherslu á 
samþætta og kynjamiðaða þjónustu sem byggir á samstarfi, gagnkvæmum skilningi og 
sameiginlegu tungumáli milli þjónustuaðila, Hún tengist einnig IS5, sem snýr að þróun 
sameiginlegra mælikvarða og matstækja til að tryggja samfellu, gagnsæi og stöðugar umbætur í 
þjónustu við heimilislausar konur

II. FJÖLÞJÓÐLEG FRÆÐSLUNÁMSKEIÐ

Fjölþjóðlegu fræðslunámskeiðin tvö miða að því að greina sameiginlegar áskoranir og styrkleika 
samstarfslandanna og móta í sameiningu góðar starfsvenjur í samræmi við INTERACT-líkanið. 
Byggt er á sérþekkingu og reynslu hvers samstarfsaðila, og markmiðið er að þróa sameiginlegar 
leiðbeiningar og viðmið sem styðja við þjónustu fyrir heimilislausar konur sem eru þolendur 
kynbundins ofbeldis og glíma við fjölþættar og samtvinnaðar áskoranir.

Sérstök áhersla er lögð á þátttöku fagfólks með ólíkan bakgrunn, reynslu og hlutverk - fólk sem 
starfar á mismunandi þjónustusviðum og -stigum, staðbundið eða á landsvísu. Markmiðið er að 
skapa frjótt umhverfi til þekkingarmiðlunar og gagnrýninnar umræðu, þar sem ólík sjónarmið 
koma fram og stuðla að dýpri skilningi á málaflokki heimilislausra og ekki síst þeim flókna 
veruleika sem heimilislausar konur búa við.

Hvert land velur þá hagsmunaaðila sem endurspegla best staðbundið samhengi. Almennt beinist 
fræðslan að félagsráðgjöfum, starfsfólki félags- og heilbrigðisþjónustu, lögfræðingum, fulltrúum 
löggæslu, sálfræðingum, geðlæknum, starfsfólki sem vinnur gegn kynbundnu ofbeldi og öðru 
fagfólki sem starfar með heimilislausum konum sem glíma við fjölþættar og samtvinnaðar 
áskoranir - auk háskólakennara, fræðimanna og nemenda sem fást við ofangreind málefni. 

2.1. FYRRA NÁMSKEIÐIÐ - TVEIR RÝNIHÓPAR SKIPTAST Á REYNSLU AF NÁMSFERLINU

Fyrra fjölþjóðlega námskeiðið, sem samanstendur af tveimur hlutum, miðar að því að skapa rými 
fyrir þátttakendur til að skiptast á reynslu, greina líkt og ólíkt milli samstarfslanda, bera kennsl á 
gloppur og móta í sameiningu góðar starfsvenjur. Í báðum hlutum taka þátt fulltrúar allra 
samstarfslanda.

1. hluti
Meginmarkmið fyrsta hluta er að gefa þátttakendum tækifæri til að deila reynslu sinni af öllu 
ferlinu í verkhluta 2 frá skilgreiningu gloppna og þjálfunarþarfa í gegnum rýnihópavinnu til 
skipulagningar og framkvæmdar landsbundnu INTERACT-fræðslunnar. Þátttakendur eru hvattir 
til að velta fyrir sér hvort og þá hvernig fræðslan og þjálfunin í verkhluta 2 hefur haft áhrif á 
viðhorf, vinnubrögð og nálgun þjónustunnar við innleiðingu kynjamiðaðra aðferða.

2. hluti
Í öðrum hluta námskeiðsins eru þátttakendur beðnir um að nýta samanburð og reynslu sína til 
að bera kennsl á bestu starfsvenjur sem eru aðlögunarhæfar og geta nýst á fjölþjóðlegum 
vettvangi.

2.2. SEINNA NÁMSKEIÐIÐ AÐ BYGGJA UPP FJÖLÞJÓÐLEGT TENGSLANET: RÝMI TIL AÐ 

ÞRÓA SAMEIGINLEGAR LEIÐBEININGAR

Seinna fjölþjóðlega námskeiðið miðar að því að styrkja tengslanet þjónustuaðila samstarfs-
landanna og skapa vettvang til að þróa sameiginlegar leiðbeiningar um nálganir, starfshætti og 

verklagsreglur í þjónustu við heimilislausar konur, einkum þær sem standa frammi fyrir 
fjölþættum og samtvinnuðum áskorunum.

Þátttakendur eru hvattir til að byggja á niðurstöðum fyrra námskeiðsins og móta leiðbeiningar 
sem geta haft raunveruleg áhrif á þróun þjónustu og samstarf milli landa, með aðstoð 
sérfræðinga sem leiða vinnuna.

Fjölþjóðlegu námskeiðin styðja sérstaklega við staðlana IS4 og IS5 þar sem þau leggja áherslu á 
þátttöku, samráð, sameiginlega lærdómsferla og þróun samræmdra mælikvarða á árangur 
þjónustu. Þau efla þverfaglegt og þverþjóðlegt samstarf sem er forsenda samræmdra og 
samanburðarhæfra aðgerðir í málaflokki heimilislausra kvenna með flóknar þjónustuþarfir innan 
Evrópu.

III. LEIÐBEININGAR UM UPPBYGGINGU OG AÐFERÐAFRÆÐI ÞJÁLFUNAR

Eftirfarandi leiðbeiningar eru hannaðar til að veita samstarfsaðilum nákvæman leiðarvísi um 
uppbyggingu og framkvæmd INTERACT-námskeiðanna hvenær, hvað, hver, hvar og hvernig. 
Þær fela jafnframt í sér ráðgjöf og tillögur um aðferðafræði, skipulag og mat á fræðslunni.

Leiðbeiningarnar miða að því að styðja samstarfsaðila við að virkja sem flesta sérfræðinga úr 
ólíkum úrræðum og þjónustu sem veita heimilislausum konum með fjölþættan vanda stuðning, 
þar á meðal konum sem eru þolendur kynbundins ofbeldis, nota vímuefni og/eða glíma við 
geðheilbrigðisvanda.

Meginmarkmiðið er að byggja upp sameiginlegan skilning á þeim flóknu og samtvinnuðu 
áskorunum sem þessar konur standa frammi fyrir og að stuðla að samræmdri sýn og tungutaki 
fagfólks og þjónustuaðila sem starfa á þessu sviði.

Þannig er tryggt að framkvæmd þjálfunarinnar endurspegli markmið og gildi INTERACT-líkansins 
og styðji við samhæfða, kynjamiðaða og áfallamiðaða þjónustu.

3.1. ÞJÁLFUN

HVENÆR?
Landsbundnu námskeiðin skiptast niður í 4 lotur sem eru 4 klukkustundir hver. Hver 
samstarfsaðili býður upp á nokkur námskeið í samræmi við þarfir og sérstöðu í þeirra landi.
Námskeiðshaldi ætti að ljúka fyrir desembermánuð 2025. 

Fjölþjóðlegu námskeiðin tvö eru áætluð sem hér segir: 

Fyrra námskeiðið: 

13. nóvember kl. 10:00 til 13:00 (fyrsta lota)
20. nóvember kl. 11:00 til 13:00 (önnur lota)

Seinna námskeiðið: 

27. nóvember kl. 10:00 til 13:00

3.2. ÞÁTTTAKENDUR OG FYRIRLESARAR/LEIÐBEINENDUR

HVER?
ÞÁTTTAKENDUR

Að lágmarki 50 þátttakendur skulu taka þátt frá hverju samstarfslandi, að undanskildu Íslandi þar 
sem lágmarksfjöldi er 30. Sérstök áhersla er lögð á að tryggja þátttöku fagfólks frá mismunandi 
þjónustusviðum og með fjölbreyttan bakgrunn bæði staðbundið og á landsvísu, í þéttbýli og 
dreifbýli. Markmiðið er að skapa frjóar aðstæður til þekkingarmiðlunar og umræðu þar sem ólík 
sjónarmið og reynsla koma saman. Hvert land ber ábyrgð á að velja þá hagsmunaaðila sem 
endurspegla best staðbundið samhengi og starfsaðstæður. Almennt beinist þjálfunin að 
félagsráðgjöfum, starfsfólki félags- og heilbrigðisþjónustu, lögfræðingum, fulltrúum löggæslu, 

sálfræðingum, geðlæknum og þeim sem starfa að úrræðum gegn kynbundnu ofbeldi, auk annars 
fagfólks sem vinnur að málaflokki heimilislausra og þá sérstaklega með heimilislausum konum. 

Ennfremur skal leggja sérstaka áherslu á að fá fyrirlesara sem hafa sérþekkingu á samtvinnun 
mismunabreyta eða beita aðferðum inngildingar í starfi sínu. Þátttaka þeirra tryggir að þjálfunin 
gangist við og taki á skarandi og samtengdum félagslegum sjálfsmyndum og kerfisbundnum 
hindrunum og fordómum sem hafa áhrif á heimilislausar konur.

Með því að stuðla að samræðu milli hagsmunaaðila frá mismunandi geirum og landsvæðum 
munu námskeiðin stuðla að samþættari og árangursríkari viðbrögðum við þeim áskorunum sem 
INTERACT-verkefnið tekst á við. 

FYRIRLESARAR - LEIÐBEINENDUR
Mælt er með þátttöku fagfólks með sérþekkingu á eftirfarandi málefnum: kynbundnu ofbeldi, 
kynjamiðaðri nálgun, heimilisleysi, skaðaminnkun, samtvinnun mismunabreyta, geðheilbrigði, 
vímuefnanotkun og áfallamiðaðri þjónustu. Þetta geta verið háskólakennarar, doktorsnemar, 
sálfræðingar, geðlæknar, lögfræðingar, félagsráðgjafar, kennarar og aðrir sérfræðingar með bæði 
fræðilega þekkingu og hagnýta reynslu á þessum sviðum. 

3.3. FRÆÐSLUUMHVERFIÐ

HVAR?
Fræðsluumhverfi skal að vera í samræmi við viðmið algildrar hönnunar um jafna stöðu og 
tækifæri, aðgengilegt og inngildandi, þægilegt og öruggt með tilliti til rýmis, tímasetningu, 
tungumál, samskipti og starfshætti.

Að skapa aðgengilegt og inngildandi umhverfi felur í sér að fjarlægja líkamlegar hindranir, tryggja 
skýrar og aðgengilegar leiðir og setja upp rampa, lyftur og stoðtæki. Það þýðir einnig að huga að 
þörfum fyrir örvun skynfæra með því að veita fullnægjandi lýsingu, lágmarka truflandi þætti og 
bjóða upp á aðrar samskiptaleiðir eins og myndatexta og táknmálstúlkun. 

Að skapa aðgengilegt og inngildandi umhverfi fyrir fræðslu og þjálfun felur í sér að skapa 
aðstæður þar sem þátttakendur finna fyrir líkamlegu og andlegu öryggi sem gerir þeim kleift að 
læra á áhrifaríkan hátt, án ótta við skaða eða fordóma. Þetta felur m.a. í sér að setja raunhæfar 
væntingar, bjóða upp á fullnægjandi kennslutæki, skilgreina mörk og samskiptareglur, stuðla að 
inngildandi tungutaki og jákvæðu andrúmslofti sem einkennist af virðingu.

3.4. FRÆÐSLUAÐFERÐIR

HVERNIG?
INTERACT-námskeiðin verða sniðin að aðstæðum hvers lands. Markmiðið er að skapa 
sameiginlegan skilning á sjónarmiðum, framtíðarsýn og markmiðum meðal fagaðila sem koma 
að þjónustu og stuðningi við heimilislausar konur. Í fræðslunni á að leggja áherslu á að dýpka 
þekkingu á kynjamiðaðri, þverfaglegri og áfallamiðaðri nálgun og hvernig slík nálgun getur 
endurspeglast í starfsháttum, þjónustu og úrræðum. Þá er lögð áhersla á að styrkja samvinnu og 
samhæfingu milli þjónustuaðila til að stuðla að samþættri og skilvirkri þjónustu.

Til að ná þessum markmiðum er notast við fræðslu- og matsaðferðir sem byggja á virkri þátttöku, 
reynslumiðuðu námi og þverfaglegu samstarfi. Þannig er tryggt að framkvæmd fræðslunnar 
endurspegli markmið og gildi INTERACT-líkansins.

AÐFERÐAFRÆÐI

Fræðslan skal byggja á þverfaglegri og þátttökumiðaðri nálgun sem stuðlar að samstarfi milli 
mismunandi þjónustusviða og fagstétta. Áhersla skal lögð á að skapa vettvang fyrir umræðu frá 
ólíkum sjónarhornum og þróun sameiginlegra lausna. Slík nálgun stuðlar að gagnkvæmum 
skilningi, hjálpar til við að greina gloppur og styrkir samræmd og samþætt viðbrögð.

Fræðslan er sett í staðbundið samhengi, þá þekkingu sem þegar er til staðar, sérþarfir og skipulag 
þjónustukerfa í hverju landi. Aðlögun er nauðsynleg til að tryggja að efni þjálfunarinnar sé 
viðeigandi, framkvæmanlegt og gagnlegt í daglegu starfi. Með því er stuðlað að árangursríkri 
samvinnu milli þjónustuaðila og aukinni getu til að bregðast við fjölbreyttum og flóknum þörfum 
INTERACT-markhópsins.

Bjóða skal upp á fræðslu án endurgjalds fyrir sem fjölbreytilegastan hóp úr markhópi 
fræðslunnar. Mælt er með að forgangsraða staðbundinni fræðslu í nærsamfélagi þátttakenda ef 
það er möguleiki. 

Netnámskeið geta nýst til að ná til breiðari hóps þátttakenda með fjölbreyttan bakgrunn og 
búsetu. Við slíka framkvæmd á að aðlaga aðferðafræðina og tímasetningar að þörfum 
þátttakenda og nýta gagnvirkar lausnir sem stuðla að virkri þátttöku, samræðum og 
reynslumiðlun.

Aðferðafræðin á ávallt að endurspegla meginreglur INTERACT-líkansins, þar sem áhersla er lögð 
á kynja-, áfalla- og margþætta nálgun, samvinnu, valdeflingu og gagnkvæma virðingu í öllu námi 
og starfi.

NÁMSMATSAÐFERÐIR

GAGNVIRK VERKFÆRI

Notkun myndefnis, hljóð- og myndræns efnis getur gert flóknar upplýsingar aðgengilegri, aukið 
þátttöku og auðveldað samskipti meðal þátttakenda. Slík gagnvirk verkfæri hjálpa til við að dýpka 
skilning, hvetja til umræðu og styðja við reynslumiðað nám.

HAGNÝT VERKEFNI

Með því að láta þátttakendur fást við raunhæf og hagnýt verkefni má meta námsferlið með 
skilvirkari hætti. Slík verkefni gera þátttakendum kleift að tengja saman fræðilega þekkingu og 
hagnýta beitingu hennar, kynnast reynslu heimilislausra kvenna og efla samkennd. 
Samstarfsaðilar geta fundið dæmi um hagnýt verkefni í viðauka við þetta skjal.

3.5. NÁMSMAT 

Námsmatið er órjúfanlegur hluti af gæðastjórnun INTERACT-verkefnisins og þjónar bæði sem 
verkfæri til umbóta og sem leið til að tryggja samfellu í þróun þekkingar og starfshátta. Markmiðið 

er að meta framvindu og árangur þjálfunarinnar, öðlast innsýn í upplifun þátttakenda og styðja 
við stöðugar umbætur á námskeiðum sem verða haldin í framtíðinni.

Til að tryggja samræmi í framkvæmd hafa þýsku samstarfsaðilarnir, sem bera ábyrgð á gæðamati 
verkefnisins, útbúið staðlaða spurningakönnun sem lögð verður fyrir að loknu hverju námskeiði.

Auk þess, til að sameina megindlegar og eigindlegar matsaðferðir og líta á þjálfunina sem ferli þar 
sem þekking og færni þróast stig af stigi og hefur smám saman áhrif á störf þátttakenda innan 
samstarfsnetsins, er mælt með því þegar unnt er að samþætta eftirfarandi valfrjálsar 
eigindlegar matsaðferðir:

Stuttar matsumræður í lok hverrar lotu.
Leiðbeinendur geta notað matsaðferðirnar sem kynntar eru í kafla D.4.2 í þjálfunarefninu 
til að meta hvort lykilmarkmiðum hverrar lotu hafi verið náð.

Stutt matslota í lok námskeiðsins.
Leiðbeinendur geta nýtt rýnihópaviðtöl til að meta hvort heildarmarkmið námskeiðsins 
hafi náðst og til að greina hvaða atriði mætti efla eða þróa áfram.

Eftirfylgni með rýnihópum sex mánuðum eftir námskeiðslok.
Mælt er með að rýnihópar hittist á sex mánaða fresti eftir að námskeiðinu lýkur til að 
fylgjast með áhrifum þjálfunarinnar á innleiðingu INTERACT-líkansins. Þannig er hægt að 
skoða hvernig þátttakendur hafa nýtt þá þekkingu og færni sem þeir öðluðust í starfi og 
skapa vettvang til að ræða áskoranir og hindranir sem komið hafa upp við innleiðingu 
nýrrar nálgunar. Slíkt eftirfylgniferli gerir skipuleggjendum jafnframt kleift að fá endurgjöf 
sem nýtist til að betrumbæta framtíðarþjálfun og mæta betur óuppfylltum þörfum.

Samsetning þessara verkfæra og aðferða gerir samstarfsaðilum kleift að meta námsferlið 
reglulega og, í víðara samhengi, áhrif þjálfunarinnar á starfshætti og þjónustu á viðkomandi sviði. 
Þetta er sérstaklega mikilvægt þar sem fræðslunámskeiðin tengjast beint innleiðingu INTERACT-
líkansins og árangur þeirra hefur bein áhrif á gæði, samfellu og samþættingu þjónustu innan 
samstarfsnetsins.

Aðferðafræði fræðslunnar endurspeglar gildi og viðmið INTERACT-líkansins. Hún styður við IS1
IS3 með því að leggja áherslu á kynjamiðaða, áfallamiðaða og samþætta þjónustu.
Með því að beita þátttökumiðuðum aðferðum og eftirfylgni með mati og samræðu er jafnframt 
unnið að IS4 og IS5 sem miða að stöðugri umbótamenningu og notendamiðaðri þróun þjónustu.

VIÐAUKI I - UM BAKGRUNN OG ÞRÓUN FRÆÐSLU- OG ÞJÁLFUNAREFNIS

Ítalska teymið þróaði samræmda námskrá og fræðslu- og þjálfunaráætlun fyrir alla 
samstarfsaðila INTERACT-verkefnisins. Undirbúningur fór fram með eftirfarandi hætti: 

Leiðbeiningar voru þróaðar til að styðja samstarfsaðila við skipulagningu og framkvæmd 
tveggja rýnihópa, með þátttöku hagsmunaaðila sem koma með einum eða öðrum hætti 
að þjónustu við heimilislausar konur. Markmið rýnihópanna var að varpa ljósi á styrkleika
og veikleika í starfi þeirra og safna upplýsingum um fræðslu- og þjálfunarþarfir 
þátttakenda. Allir samstarfsaðila skiluðu skýrslu um reynslu sína af rýnihópastarfinu og 
helstu niðurstöður.
Tvær Intervision1, vinnustofur voru skipulagðar með samstarfsaðilum. Í þeirri fyrri 
miðluðu þátttakendur reynslu sinni og ræddu um þær gloppur og þarfir sem greindar 
höfðu verið í rýnihópunum. Í seinni vinnustofunni kynnti ítalska teymið námskrá sem 
byggði á greiningu gagnanna.
Sameiginleg markmið með INTERACT-fræðslunni voru skilgreind út frá niðurstöðunum. 
Þau eru: 

o Að veita fræðslu og þjálfun um inngildingu, kynja- og áfallamiðaða nálgun og 
skaðaminnkun í þjónustu við heimilislausar konur og hvernig hægt er að aðlaga 
hana að ólíkum tegundum þjónustu.

o Að auka þekkingu á alþjóðlegum samningum og innlendum lögum og stefnum í 
málaflokki heimilislausra, sem og á verndaraðgerðum tengdum baráttu gegn 
kynbundnu ofbeldi. 

o Að auka þekkingu og skilning á því hvernig þjónustu á þessu sviði er hagað og 
styrkja samstarf og samræmingu milli þjónustuveitenda.

o Að leggja fagfólki til verkfæri og færni til að skapa öruggara rými fyrir bæði 
þjónustuþega og starfsfólk.

o Að byggja upp sameiginlegan skilning á tungumálinu sem kraftmiklu og 
síbreytilegu verkfæri sem krefst stöðugrar íhugunar.

o Að auka þekkingu á mikilvægi líkamlegs og tilfinningalegs öryggis þjónustuþega 
og starfsfólks og þróun frá hefðbundnum öryggisráðstöfunum yfir í áfallamiðaða 
öryggismenningu.

Til að ná framangreindum markmiðum hafa ítölsku samstarfsaðilarnir þróað:

NÁMSKRÁ sem samræmir uppbyggingu, umfjöllunarefni og leiðbeiningar fyrir námskeið 
sem samstarfsaðilar munu halda hver í sínu landi, sem og fjölþjóðleg netnámskeið sem 
ábyrgðaraðilar verkhluta 2 hafa umsjón með.

1 Eftir því sem næst verður komist hefur hugtakið intervision hvorki fest rætur í íslensku máli né verið þýtt. Það vísar til 
samvinnuferlis þar sem jafningjar eða samstarfsfélagar hittast til að ræða, endurspegla og veita hver öðrum endurgjöf. 
Markmiðið er að deila þekkingu, reynslu og innsýn til að efla faglega hæfni, lausnamiðaða hugsun og sjálfskoðun. Ferlið 
stuðlar að námi, uppbyggilegri umræðu og gagnkvæmum stuðningi þar sem þátttakendur styðja hver annan í átt að 
persónulegum og faglegum þroska. Jafningjagagnrýni er hugmynd 
að þýðingu sem virðist endurspegla inntak þess vel.

STUÐNINGSEFNI eins og leiðbeiningar, verkfæri og aðferðir til að skipuleggja og halda 
samræmd námskeið í verkhluta 2. 

Efnið er sett fram í þremur köflum sem hannaðir voru til að skilgreina og fjalla um helstu markmið 
námskrárinnar, styðja samstarfsaðila við uppbyggingu, framkvæmd og mat á námskeiðunum, 
sem og til að auðvelda samskipti og efla námsferlið. Í þeim er fjallað um:

Fræðslu- og þjálfunaráætlun, þar sem fram koma heiti og meginviðfangsefni innlendrar 
og þverþjóðlegrar fræðslu. Gert er ráð fyrir að fræðslan fari fram á tímabilinu september 
til nóvember 2025, að báðum mánuðum meðtöldum.

Helstu viðfangsefni, með ítarlegum útskýringum á helstu efnisatriðum og 
lykilmarkmiðum hverrar lotu.

Leiðbeiningar um aðferðafræði, verkfæri og fræðsluaðferðir, auk hagnýtra fyrirmæla um 
skipulagningu þjálfunarinnar (hvenær, hver, hvar, hvernig). Þar eru einnig ráðleggingar og 
tillögur um verkfæri, matsaðferðir og hagnýt verkefni sem samstarfsaðilar geta nýtt við 
uppbyggingu og framkvæmd námskeiða.

Viðauka með dæmum um hagnýt verkefni sem nýtast í fræðslunni og við þjálfun, ásamt 
heimildaskrá og lista yfir gagnlegar vefslóðir sem tengjast meginefni námskeiðanna og 
veita dýpri innsýn í einstök umfjöllunarefni.

Glærur fyrir hverja lotu, sem miða að því að styðja við fræðsluna, bæta leiðsögn og tryggja 
framvindu og árangur í námi.

VIÐAUKI 2 - UM TUNGUTAK OG HUGTAKANOTKUN Í ÍSLENSKU SAMHENGI

Innan INTERACT-líkansins er mótun sameiginlegrar hugtakanotkunar og tungutaks talin 
grundvallaratriði í því að greina og bregðast við þörfum heimilislausra kvenna. Tungumálið mótar 
hvernig fólk er séð, skilgreint og hvernig komið er fram við það. Það hefur áhrif á þjónustuframboð, 
stefnumótun og almenna umræðu. Orð bera félagslegan, lagalegan og sálfræðilegan þunga; þau 
geta valdeflt eða stimplað, staðfest eða þurrkað út. Af þessum sökum leggur líkanið áherslu á 
vandaða, ígrundaða og inngildandi hugtakanotkun sem virðir sjálfsákvörðunarrétt og rétt fólks til 
að skilgreina eigin reynslu.

Tungumál er þó ekki stöðugt eða alhliða. Merking lykilhugtaka breytist milli menningarheima, 
fræðasviða og stefnumótunarsvæða og þróast með tímanum. Dæmi um það eru:

KYNBUNDIÐ OFBELDI

survivors) til að 
victim) til að undirstrika 

skaðann og valdamissinn sem þær hafa upplifað. Samsett hugtök á borð við victim-survivor hafa 
orðið algengari í ensku máli sem inngildandi lýsing á flóknari sjálfsmyndum en þau þýðast ekki 

hafa orðið fyrir kynb

fjölbreytileika sjálfsmynda.

KYNLÍF GEGN ENDURGJALDI

. prostitution sex work
sex for compensation transactional sex) og - survival 
sex) hafa mismunandi merkingu eftir samhengi allt frá siðferðilegri fordæmingu til 
viðurkenningar á vinnuréttindum.

skaðaminnkunarhreyfingarinnar en margar konur sem stunda nauðarvændi/kynlíf (t.d. í skiptum 
fyrir mat, húsaskjól, öryggi eða vímuefni) upplifa ekki að það hugtak endurspegli þeirra 
raunveruleika. Á síðustu árum hefur því hugtakið nauðarvændi eða nauðarkynlíf verið endurvakið 
og þá ekki síst í tengslum við konur sem eru jaðarsettar eins og konur í mikilli áhættunotkun 
vímuefna og heimilislausar konur. Hugtakanotkun sem gefur til kynna valfrelsi eða fagmennsku, 

i
jaðarsetningu og hún getur því verið útilokandi fyrir jaðarsettar konur og LGBTQIA+ fólk sem býr 
við fátækt, heimilisleysi, vímuefnaneyslu eða geðheilbrigðisvanda. 

Á Íslandi var svokölluð sænsk um kaup á vændi leidd í lög árið 2009 en grundvöllur þeirra er sú 
skilgreining að á kaup á aðgangi að líkama fólks sé ofbeldisverknaður. Vændiskaupandinn er 

er í íslenskum lögum yfir sölu á kynlífi. Konur sem hafa yfirgefið kynlífsiðnaðinn skilgreina sig líka 

um að hætta að nota það og nota í staðinn flokkun Natösku Mulvihill sem leggur til að í stað 
hugtaksins verði í opinberum gögnum notuð fjögur hugtök: frumkvöðlakynlíf, (e. sex 
entrepreneurship), kynlífvinna (e. sex work), nauðarkynlíf (e. survival sex) og kynferðislegt mansal 
(e. sexual exploitation).

VÍMUEFNANOTKUN

Hugtakanotkun þegar kemur að málefnum fólks sem notar vímuefni (e. people who use 
drugs/substances, PWUD/S) liggur síður en svo beint við og er leitun að málaflokki þar sem 
hugtakanotkun er jafn breytileg, umdeild og pólitísk. 

Vaxandi fjöldi rannsókna og greininga á sviði stefnumótunar fjallar um þessa spennu: á milli 
læknisfræðilegrar orðræðu sem sjúkdómsvæðir vímuefnanotkun, mannréttindasjónarmiða 
skaðaminnkunarhreyfingarinnar, sem leggur áherslu á heilsu og reisn, félagslegrar nálgunar sem 
beinir sjónum að ójöfnuði, stimplun og kerfisbundinni jaðarsetningu og svo umræðu sem bætir 
við kynjasjónarmiðum.

Núverandi umræður undirstrika nauðsyn þess að skoða hvernig tungumálið ekki bara 
endurspeglar heldur einnig mótar valdakerfi þar sem það hefur áhrif á opinbera stefnu, faglega 
starfshætti og lífsreynslu fólks. Fagfólk og stefnumótendur sem eru meðvitaðir um hina 
fjölbreyttu flokkun og mismunandi orðræðuhefð á auðveldara með að taka meðvitaðar og 
stefnumiðaðar ákvarðanir.

Samkvæmt alþjóðlegum viðmiðum Alheimsráðs um stefnu í vímuefnamálum (e. Global 

people who use drugs
(e. people with problematic substance use

HEIMILISLEYSI

staða hans. Þetta hefur þó ekki náð neinni fótfestu á Íslandi. 

Með þessari áherslu á tungumál og hugtakanotkun leitast INTERACT-verkefnið einnig við að hafa 
áhrif á hvernig fagfólk og þjónustukerfi virka. Markmiðið er að byggja upp sameiginlegan skilning 
milli fagsviða, efla tengsl og samráð og þróa verkfæri og sameiginlegt orðalag sem styrkir 
þjónustu og stuðning við heimilislausar konur. Með því verður til sameiginlegur grundvöllur sem 
auðveldar samstarf, gagnkvæma virðingu og samræmda nálgun í þjónustu.

INTERACT-líkanið leggur til að notuð séu hugtök sem byggja á rannsóknum, mannréttindamiðaðri 
nálgun og inngildingu. Jafnframt er viðurkennt að hugtakanotkun þarf að aðlaga að 
menningarlegu, pólitísku og lagalegu samhengi hvers samstarfslands og að hún þróist áfram í 
samræðu við þjónustuþega og fagfólks í framlínu.

